
Charas commembras, chars commembers
stimadas preschaintas, stimats preschaints

La sta passada vain nus darcheu gnii 550 persunas chi sun gniidas illa Stamparia, {in
nomer remarchabel chi'ns satisfa, magari damain creschiits, pero daplii uffants. Un accent
principal es d’artschaiver daplii scolaras e scolars cun lur magistras e magisters illa Stam-
paria. In nos invid a las scoulas d’Engiadina e da la Val Mustair supplichaina da vulair esser
creativs a scoula, da gnir lura cun lur plattinas da linol aint il museum, da dovrar nossas
pressas e da far squitschs da qualita cun Gna o pliisas culurs.

La sta passada ha quai funcziuna fingia magari bain e nus vain gni classas da la scoula
primara d’Ardez, da Ftan e da Strada! Las classas d’Ardez e da Ftan han collia la visita cun
lur spassegiada d’utuon, Barbla, Ottiglia ed eu vain spliert (in program da passa duos uras
cun differentas gruppas da different’ eta. Una bun’ experienza es eir stat quel davomezdi,
cha Hanspeter Leibold ed eu vain bivgnanta a set giuvenils da Singapur e da la China chi
d’eiran dirant 3 mais sil Insti a Ftan. Hanspeter tils ha muossa co chi’s faiva e’s fa palperi
a man ed eu n’ha prova da’ls quintar n pa da la vita paurila da pli bod a Strada e con-
tuorns, e quai tuot per inglais, bom bom!

L’on passa vain nus drivi il museum dirant la stagiun ota eir il venderdi davomezdi, pero
I'interess d’eira sten pitschen, usche cha nus restain pro la sonda davomezdi da las trais a
las tschinch sco fin uossa. Las ouvras expostas da Not Vital il seguond on da I'exposiziun
speciala d’eiran main attractivas co quellas da I'on avant, usche vaina gni pli paca glieud
chi'd es gniida be pervi da I'art illa Stamparia.

Il cussagl da fundaziun s’ha raduna 4 voutas dirant I'on. Per iln museum da nossa gron-
dezza eschan magari dilligiaints e cun excepziun dals 4 giantars ed in’ excursiun d’lGin di in
november a Poschiavo prastain nus tuottas e tuots lavur cumona.

Quia Un pér ulteriurs fats ch’eu less avair manzuna: Stefan Muggli ha realisa (in seguond
film pel museum. Las differentas parts dal film dessan gnir muossadas siin differentas
lastras in differents 16s dal museum. Perche quist pass? Trais specialists nu vegnan pli a
Strada per muossar lur lavur, Karl Lang es malavita mort I'on passa, Erich Brunner e Felix
Faccini nu stan tant bain da sanda. Saviond cha nossa specialista e noss specialists nun
vegnan pli giuvna e pli giuvens muossa il film, co cha la cumpositura, co cha’ls stampa-
durs lavuran e co chi’s fa palperi a man. Eu ingrazch fich a Thedi Gut, chi ha scrit il text dal
film in tudais-ch ed ad Erwin Salis, chi m’ha glida usche bain a far la traducziun ruman-
tscha.

Barbla Sulser ed Ottiglia Augustin glidan cun lur bunas ideas a far gnir pli attractiv il mu-
seum illa part da la chasa paurila. Grazcha a la platta restaurada in chadaf6, ad Gina rouda
da filar ed ina maschina da cusir chi funcziunan, pudaina spordscher activitats cha fin uo-
ssa nu gnivan splertas.

Nossa linotype piglia st puolvra ed es gniida restaurada avant pacas eivnas da Percy Pen-
zel, Gin genial mecaniker st da Bischofszell. Usché po ella darcheu funcziunar e far parada
sco chi tocca.

Letizia Konz, Thedi Gut e Jon Armon Caflisch han prepara e lavura dasp6 mais |'exposiziun
speciala pel 2025/26, “ L'otra via/Der andere Weg”;nus gnaran a savair robas captivantas
ed interessantas da la persuna e da |'ouvra da Selina Chonz, chi ha s-chaffi bler daplii co
"be" l'istorgia dad Uorsin.

Ottiglia Augustin, Barbla Sulser, Chatrina Caviezel e mia gronda pakezza han avert e chiira
il museum las sondas davomezdi diirant tuotta sta. Un cordial grazcha fich per vos impegn
instancabel e vossa gronda lavur. Scha singulas persunas o gruppas voglian vistar la Stam-
paria dirant otras uras co quellas ufficialas, schi s'annunzchan ellas per mail pro Silvia
Marti ed ella am trametta inavant ils giaviischs. Bod adiina n'haja pudii resguardar lur
termins ed eu n'ha bivgnanta ils giasts illa Stamparia.

Nos museum nu funcziuness perd mai usche bain sainza la preziusa lavur da tuot la supra-
stanza da la fundaziun, in special ingrazcha a Silvia Marti ed a Thedi Gut chi lavuran sco
pideras.

Eu ingrazch da cour eir a Maria Hafner chi bogna e guarda dals bels geranis cotschens
diirant I'eivna, a Natalia e Fredi Schlegel per la buna custodia da la chasa e dal pra davan-
toura; la bun' orma da noss' instituziun resta Gian Hafner, el am giida cun pled e fat.
Grazcha fich eir a Georg Hafner, meis antecessur, chi glida adiina sch’eu til clom e’'m rim-
plazza in cas ch’eu nun ha temp. La fin avrigl vaina schaschina cun duos falegnams da Cur-
din Mdller e porta tina vaidrina pesanta gio dal priim plan ed oura stin via! Il vast program
d’activitas pudaivat verer e stiibgiar siil fégl separat. Un cordial grazcha fich perd impustiit
a vus tuottas e tuots quia in sala per vossa commembranza, vos sustegn, vossa simpatia e
Vos interess.

Nus eschan e restain activs e vessan plaschair, scha la Stamparia pudess dvantar {in 16
d’inscunter per giasts ed indigens. Forsa chi’ns grataja d’attrar eir tin o tschel chi disch
fingia daspo ons: “Mo aint illa Stamparia suna fingia stat Gina jada”.

In buna fai

Jon Candrian, president da la societa e da la fundaziun Stamparia Strada

Martina, ils 3 mai 2025



